
Pedro Mari Otaño eskolako gaztetxoek Agenda 21 zertan datzan ikasten ari dira aste honetan. I. GARCIA

NOELIA LATABURU

Iurreamendi egoitzako egoilia-
rrek eta langileek Adinekoen
Asteari ekin zioten atzokoan,
eta igandera bitarte, egunero
izango dute zer egina eta zer
gozatua bertan bizi direnek,
euren bizilekutik atera behar
izan gabe, gainera. Izan ere, as-
kotariko ekitaldiak antolatu di-
tuzte bertako arduradunek
aste osorako, beti ere, «adine-
koen gozamenerako eta aste
batez protagonistak izan daite-
zen».

Otordu bereziak, ospakizu-
nak, jokoak, abesbatzen ema-
naldiak, meza bereziak... asko-
tariko jarduerak dituzte auke-

GIZARTEA�

Igandera bitarte egunero-egunero izango da zer gozatua
egoitzan; larunbatean, 90 urtekoei omenaldia egingo diete

Kafetegian jokuak egin zituzten adinekoek; ondoren, saria jaso zutenik ere izan ziren. N. LATABURU

ran adinekoek, hil honen 11ra
bitarte, igandearekin. Besteen
artean, omenaldia egingo diete
aurtengoan 90 urte bete dituz-
ten edo beteko dituzten egoi-
liarrei Iurreamendiko ardura-
dunek eta gainerako adineko-
ek. Ekitaldi hau da guztietan
bereziena, eta larunbatean
egingo dute, 18:30etik aurrera,
egoitzan bertan, Euskal Herria
plazako gizarte zentroan baz-
kaldu ostean.

Atzokoa, lehen eguna

Atzo, esate baterako, eukaris-
tiak ireki zuen Adinekoen As-
tea. Eta jai hoberenen antzera,
txupinazoa jaurti zuten, kolore-

etako puzgarriak eta guzti. Ja-
rraian jokoan egiteko aukera
izan zuten, loteriarekin jardun
zutelako egoiliarrek Iurrea-
mendiko kafetegian. Goizeko-
ak amaituta, ordea, egunak ba-
zuen oraindik ezusteko gehia-
go; hala, eta bazkari legea  eta
siestatxoa egin ostean, kafete-
gian joku ezberdinetan aritu
ziren, sari banaketa ere izan ze-
larik.

Iaz bezalaxe, antolatzaileen
helburua «egoiliarrak ongi
sentitzea eta ondo pasatzea»
da. Eta lortu ere lortzen dute,
etxekoekin, kanpokoekin, la-
gunartean eta bisitatzen dituz-
ten senideekin batera, «bere-
zia» sentitzen dira adinekoak.

EEGGIITTAARRAAUUAA�

Adinekoen Astea aurten ere
ekitaldiz blai dator
Iurreamendiko egoitzara. Atzo
ekin bazioten ere, egunez
egun, igandera bitarte, ez
dute aspertzeko betarik
izango gure adinekoek.

GAUR
10:30. Meza.
11:00. Egoiliar, familia eta
lagunentzat egoitzako
2005eko memoriaren
aurkezpena.
13:00. Bazkaria
zuzendaritzako batzorde
kideekin.
17:00. Donostiako Alaitu
abesbatza kafetegian.

BIHAR
10:00. Unitate
psikogeriatrikako
erresidenteentzat meza.
11:00. Ertzaintzako musika
bandaren emanaldia
kaperan.
16:30. Iurreamendiko
koroaren emanaldia
kafetegian.
17:30. Tolosako Musiko
Eskolako ikasleen emanaldia
kafetegian.

ETZI, OSTEGUNA
10:30. Meza.
11:00. Galderen lehiaketa eta
ondoren, sari banaketa.
17:00. Txokolatada
lorategian.

OSTIRALA, EKAINAK 9
10:30. Meza.
11:00. Tonbola.
16:00. Bingoa kafetegian.

LARUNBATA, EKAINAK 10
10:00. Irteera azokara.
14:00. Bazkaria Euskal
Herria plazako gizarte
zentroan.
18:30. Meza. Ondoren, 
90 urte bete dituzten
egoiliarrei omenaldia egingo
diete.

IGANDEA, EKAINAK 11
13:00. Astea amaitzeko,
bazkari berezia antolatu dute
egoitzan.

Juan Maria Garate Imaz
HERENEGUN hil zen, 85 urte zituela, Elizakoak eta Aita Santuaren 

Bedeinkapena hartu ondoren.

––  GGooiiaann  bbeeggoo  ––

Bere emaztea: Rita Ara; seme-alabak: Asun, Lourdes (A. Montesen alarguna), Isabel eta Andres Cortes, 
Carmen eta Jose Mari Iñurrategi, Ramon eta Gema Begiristain; bilobak: Leire eta Iban, Miriam eta Eneko, Amaia, Ainhoa, Maider, 

Eider eta Ion; anai-arrebak: Pepi eta Rafa Moraza; ezkon anai-arrebak: Paquita Ara eta Carmelo Elizalde, 
Carmen Artola (I. Araren alarguna), Camino Ara eta Jesus Mari Gonzalez; ilobak, lehengusuak eta gainerako ahaideek.

Haren animaren alde otoitz bat eskatzen dizuete eta arren etor zaiteztela GAUR, ASTEARTEA, arratsaldeko ZAZPIETAN, 
TOLOSAKO SANTA MARIA parroki elizan egingo den hiletara. Aldez aurretik, mila esker. 

TOLOSAN, 2006ko ekainaren 6an

hilberriak�

helbidea�Korreo, 4 (Tolosa)
oharra�gorpua Tolosako beilategian dago gaurko 10:00ak arte

Maria Aizpurua Iraola
(Iñaki Egiguren Aizpurua 

langilearen ama)

Gure doluminak 
Belauntzako Udaleko 

alkate, zinegotzi eta langileek. 

BELAUNTZAN, 2006eko ekainaren 6a
Belauntzako Udala

GIZARTEA�

Tolosa Kup-eko
bigarren bilera
izango da, bihar
Bihar, 19:30etik aurrera, To-
losa Kup-eko bigarren bilera
burutuko dute, Kultur Etxean.
Bertan, egutegia finkatzen
hasiko dira eta, halaber, ar-
durak banatuko dituzte. Be-
raz, antolatzaileek dei egin
diete Tolosa kup-en parte
hartu nahi dutenei. Interesa-
tuek izena eman behar dute,
gazteria@tolosakoudala.net
helbide elektronikoan edota 
943 67 03 83 telefono zenba-
kian.

FUTBOLA�

Deialdia 1993ean
jaiotakoentzat,
Tolosan jolasteko
Tolosa klubak deialdi berezi
egin nahi du, 1993. urtean
jaiotako gazteentzat. Hala,
Tolosako futbol talde hone-
tan jolastu nahi dutenentzat
probak antolatu dituzte, gaur
eta etzi, osteguna, 17:30etik
aurrera, Usabalen. Bertara-
tuek entrenamendurako
arroparekin joan beharko
dutela jakinarazi dute ardu-
radunek.

GIZARTEA�

Tolargik argi
mozketak egingo
ditu egunotan
Bere bezeroei zerbitzu hobea
emateko helburuz, Tolargik0
instalazioetan hobekuntza
eta mantenimendu lanak egi-
ten ari dela-eta hurrengo
egunotan argindar mozketak
egingo ditu Tolosan. Hala,
bihar, 08:15etik 12:15era Zu-
malakarregi kaleko 1,3,4,5
eta 6 zenbakietan; 14:15etik
16:30era Nafarroa Etorbide-
ko 9, 11 zenbakietan eta Sa-
maniego kaleko 3 zenbakian
burutuko dituzte aipatu moz-
ketak.



LLuurrrraarreenn  
eettoorrkkiizzuunneekkoo    
sseennddaaggiilleeaakk

IMANOL GARCIA

Noraino iritsiko lirateke
mundu guztiko autoak
bata bestearen atzean

ilaran jarrita?». Begiraleak
egindako galderari ez ziren au-
sartu erantzuten ikasleak.
«Ilargiraino», bota zuen azke-
nean begiraleak berak.

Tokiko Agenda 21ean Mur-
gilduz erakusketa dago eguno-
tan Pedro Mari Otaño eskolan,
Zizurkilgo Aste Berdearen bai-
tan. Etzi eta ostiralean San Mi-
llan eskolan izango da. Haurrei
Agenda 21 zer den eta egune-
rokotasunean zer egin dezake-
ten gure planeta bizirik man-
tentzen laguntzeko erakusten
zieten erakusketan. «Lurra gai-
xo dago», zioen begiraleak,
«eta zuek izan behar duzue
sendagileak. Denon artean
alaitu behar dugu triste dago-
en Lurra». Gurasoek ere era-
kusketa ikusteko aukera izan-
go dute gaur arratsaldean.

Ingurumenaren Eguna zen
atzo eta haurrek ez ezik, adine-
koek ere izan zuten ekitaldien
parte hartzeko aukera. Hauek
Plaiaundiko parkean kokatuta
dagoen Txingudi Ekoetxera
egin zuten txangoa. Bertan,
Txingudiko badiaren maketa
azaldu zitzaien, Plaiaundi ko-
katu eta azalpen labur bat
eman zitzaien sarrera moduan.
Ondoren, parkean zeuden he-
gaztiak ikusi ahal izan zituzten
bi kamaren bitartez eta ikus-
entzunezko batetaz ere goza-
tzeko aukera izan zuten. Buka-
tzeko, langile batek lagunduta
oinez buelta bat eman zuten in-
gurua ezagutzeko.

ZIZURKIL�ASTE BERDEA

Agenda 21 zertan datzan erakusten dihardute Zizurkilgo
haurrei; adinekoek Plaiaundira egin zuten bisita atzo

Haurrek jolasteko aukera ere izan zuten erakusketan zehar. I. GARCIA

egunean 0,18 zentimoren truke etxean

Mikel Aduriz

kodea 8568974

txartel berriarekin abantailak!

KONTU KORRONTE bidez ordainduaz
EROSOAGOA eta 2 ZATITAN

ORDAINTZEKO AUKERA
beherapenak agurretan, eskeletan
eta iragarki laburretan
besteak beste

Izaba-Burgi mendi 
ibilaldia, Aizkardirekin 

VILLABONA�MENDIA

ERREDAKZIOA

Villabonako Aizkardi Mendi
elkarteak Izaba-Burgi ibilal-
dia antolatu du igande hone-
tarako. Bi ibilbide izango dira
aukeran.Biak,baina, leku ber-
dinetik aterako dira, Izabatik.
Idoiako baselizara igoko dira
eta handik GR-11 jarraituko
dute Santa Barbara mendile-
rroraino. Kakueta (1.583 me-
tro) eta Santa Barbara (1.482
metro) gainak pasako dituzte
mendizaleek.

Hortik behera, Lezerena le-
pora jaitsiko dira.Hemen,nahi
dutenak, Bidankozera joango
dira. Han autobusa zain izan-
go dute Burgira eramateko. 17
kilometroko iblbidea egingo
dute horrela. Besteek, hegoal-
dera jarraituko dute Burgira
oinez iristeko. 28 kilometro
egingo dituzte azken hauek.
Izena emateko, 943 69 44 58
telefonora deitu edo Aizkardi-
ko egoitzara azaldu behar
dute. Etzi izango da azken au-
kera horretarako.

Santa Barbarako gainetik igaroko dira mendizaleak. HITZA

Udaleku irekiak antolatu
ditu Udalak uztailerako

ANOETA�GIZARTEA

ERREDAKZIOA

Anoetako Udalak udaleku ire-
kiak antolatu ditu. Jokuak, ki-
rolak, eskulanak, irteerak...
egingo ditute bertan parte
hartzen dutenek. Lehen Hez-
kuntzako 1. eta 6. maila bitar-
tekoek hartu dezakete parte
eta gehienez 30 ume onartuko
dituzte, izena emateko orde-
naren arabera.

Udalekuak uztailaren 3tik
14ra, astelehenetik ostiralera,
10:00etatik 13:00etara izango
dira. Ekintzak ikastolan egin-

go badira ere, bi egunetan
egun osoko irteerak egingo
dituzte. Guztira, prezioa 50 eu-
rokoa izango da eta matrikula
kontu korrontetik kobratuko
zaie partaideei. Izen-ematea
udaletxean egin behar dute
hil honen 9ra arte.

Bestalde, Udalak begirale-
ak behar ditu udalekuetarako.
18 urtetik gora izan behar
dute eta kontuan hartuko da
anoetarra izatea, begirale titu-
lua izatea eta aisialdian eskar-
mentua izatea. Izen-ematea,
udaletxean, hilaren 9a arte.

34 lagun bildu ziren Plaiaundira egindako bisitan. HITZA

egin dituzte, emaitzek haien
alde egin baitute.

Lurraldekako 2. Mailan dau-
den Intxurre taldekoek Alegia-
ko futbol zelaian jokatu zuten
joan-etorriko lehen neurketa,
Azpeitiko Ikasberri taldearen
aurka. Horretan lortutako
emaitza 3-1ekoa izan zen, etxe-
koen alde, Gibelalde, Etxebe-
rria eta Arozena jokalarien go-
lei esker.

Pasa den asteburuan, aldiz,
Azpeitian jokatu zuten itzuli-
koa, eta 2-1 galdu zuten, futbol
«kaskarra erakutsiz». Hala eta
guztiz ere, emaitza orokorra In-
txurreren aldekoa da.

Hortaz, lurraldekako 1. Mai-
lara igotzeko pauso egokia
eman dute mutilek, baina igoe-
ra ez dago haien esku, aurre-
rantzean beste mailatan joka-
tzekoak diren partidetan era-
bakiko baita Intxurrek
hurrengo denboraldian zein
mailatan jokatuko duen. 3.
mailako lau taldek jokatu be-
har dute lehenik, beherago
dauden maila guztiei eraginez.

Horrez gain, beste oztopo
bat dute, izan ere egun Prefe-
rente Mailan, 20 talde dauden
arren hurrengo denboraldian
18 egongo dira, lurraldekako-
en aukerak murriztuz.

ALEGIA�FUTBOLA

Lurraldekako 1. mailan egoteko aukerak dituzte, baina ez dago euren esku

Intxurre futbol taldeak gogor entrenatzen du astero-astero, Alegiako futbol zelaian. N. URBIZU

NEREA URBIZU

Alegiako Lurraldekako Intxu-
rre futbol taldeak azken bi as-
teburuetan bi partida eraba-
kior jokatu ditu. Hauetan, mai-
laz igotzeko aukerak areagotu

Kontu korronte
bidezko 
kobraketa bi
epetan, aukeran

KOBRAKETA KANPAINA�

Erreztasunak ematen
ditu Hitzak 
harpidedunek bere 
kuota ordaintzeko

ERREDAKZIOA

Aurtengo kobraketa kanpaina
burutzen ari da TOLOSALDEKO eta
LEITZALDEKO HITZA. Gogoratu
harpidedunek, hau da, urtero-
ko kuota ordaintzen dutenek,
jasoko dutela etxean egunka-
ria. Irakurle izaten jarraitu nahi
dutenek, berriz, leku jakin ba-
tzuetan jaso ahalko dute egun-
karia. Aldaketak irailaren on-
doren izango dira. Ordaintzeko
moduari dagokionez —eroso-
ena bai harpidedunarentzat
bai HITZArentzat ere—, kontu
korronte bidez egitea da. Aur-
ten, gainera, ordainketa bi epe-
tan egiteko aukera izango da:
hil honetan kuotaren erdia eta
abenduan beste erdia.

Beste moduak ordainketa
egiteko transferentzia, edo
egunkariaren egoitzara joatea
dira. Bi kasu hauetarako kome-
ni da harpidedunei helduko
zaien fakturaren zain egotea,
bertan azaltzen baita, esatera-
ko, transferentzia egiteko be-
har den kontu korrontea.

HITZAko harpidedunek egun-
karia etxean jasotzeaz gain
beste abantaila batzuk izango
dituzte, zerbitzu osoa eskaini
nahi baitzaie. Horrela, harpide-
dunak txartel berria jasoko du
eta abantailak izango ditu. Esa-
terako, beherapenak izango
ditu zorion agur, eskela eta ira-
garki laburretan. Horrez gain,
hainbat zozketetan parte har-
tzeko aukera izango du.

Sari zoragarriak

Hain zuzen, harpidedun guz-
tien artean bi sari zozketatuko
ditu HITZAk hilaren bukaeran.
Alde batetik, Tolosako Lautrek
bidaia agentziak eskainiko
duen bi pertsonetzako astebe-
terako Tenerifera bidaia, eta,
bestetik,Tolosako Zumeta jate-
txean bi lagunentzako afari bi-
kaina.

Zozketan parte hartzeko,
HITZAn azaltzen den kupoian
harpidedunaren datuak bete
behar dira eta HITZAren Tolosa-
ko edo Leitzako egoitzara era-
man edo bidali beharko da.
Harpidedun bakoitzeko kupoi
bakarrra bidali behar da. Ohi
bezala, irabazleen izenak
egunkarian argitaratuko dira.

HITZA Pilota
Txapelketako
finalerdian, 
eskualdekoak

PILOTA�

N. URBIZU

Hitza Pilota Txapelketa bere
finalerdietara heldu da. In-
fantilen Mailan neurketak
Adunan jokatuko dituzte, os-
tiralean. 19:00etatik aurrera
eta hauek izango dira bikote-
ak: Urbieta-Zinkunegi (Alki-
zakoak), Urrutia-Zubizarre-
taren aurka; eta, Taberna-
Ugalde, Leitzako Jaunarena-
Olanoren aurka.

Alebinen artean, berriz,
egun berean, Albizturren,
19:00etan Urdangarin-Jaka
amezketarrek  Untxalo-
Apeztegia izango dituzte are-
rio. Ondoren, Agirre-Erostar-
be,Erdozia-Urkizu ariko dira.

Alegian, 17:00etan hasiko
dira benjaminen norgehia-
gokak, larunbatean. Alman-
doz-Azpiroz, Amezketako Sa-
gastume-Altunaren aurka
ariko dira, eta Mitxelena-Az-
piroz, Telletxea-Mitxelenaren
aurka.

Gaur, Beotibarren

Gaur, Tolosako Beotibar pilo-
talekuan, Ropon-Legarreta
eta Garralda-Beroiz jubeni-
lak 19:30ean ariko dira au-
rrez aurre. Segidan, Idoate-
Soroa, Iturrioz-Telletxea eta
etorkizuneko Uriarete-Iza,
Ollo-Otxotorenaren aurka.

ALBIZTUR�

Ipuin kontalaria
bihar, Kultur
Astearen baitan
Bihar Joseba Ramirez ipuin
kontalaria egongo da Albiz-
turren. 16:30ean 3 eta 6 urte
bitartekoei zuzenduko zaie,
eta ordu erdi geroago, 12
urte artekoei. Ostiralean,
bertso ikastaroko azken egu-
na izango da, 20:00etan. Eta
igandean, 12:00etan, pilota
partidak izango dira, eskual-
deko pilotari on askorekin.

ANOETA�

‘Zaintzen
duenaren zaintza’
hitzaldia, bihar
Kutxak antolatutako hitzal-
dien baitan, bihar hitzordu
berria izango dute Anoetako
Alkartasuna Biltokian.
18:30etik aurrera Xabier
Arrazolak Zaintzen duen
pertsonaren zaintza hitzaldia
eskainiko du. Etzi, berriz, Ka-
lagorrira egingo dute bidaia
Alkartasunekoek; 07:30ean
abiatuko dira plazatik.

IBARRA�

Egoera politikoa
hizpide, biharko
batzarrean
Bihar, Ibarrako Subegi Elkar-
tean batzarra egingo dutela
jakinarazi dute. Batzar hone-
tan egungo egoera politikoa
izango dute hizpide.
19:30etik aurrera bilduko
dira, elkartean bertan. Aipa-
tu bilera irekia izango da eta,
hortaz, antolatzaileek herri-
tar guztiak gonbidatu dituzte
parte hartzera.

IKAZTEGIETA�

Festetako
hirugarren bilera
bihar izango da
Bihar, 21:00etan, Ikaztegieta-
ko festetako 3. bilera egingo
dute liburutegian. Aurreran-
tzean, ahoz emango dute hu-
rrengo bilera deialdiaren be-
rri. Joaten direnen artean an-
tolatuko dituzte festak, eta
haien ideiak hartuko dira
kontuan. Ezer proposatu
nahi izanez gero, gonbitea
eginik dago.



GGiirroo  oonneeaann  aagguurrttuu  
ddiittuuzzttee  aauurrtteennggoo  jjaaiiaakk

IÑIGO TERRADILLOS

Eguraldia onak lagundurik,
giro ederrean, igaro dira aur-
tengo Izaskun auzoko jaiak.
Aizkora errebantxa garrantzi-
tsuarekin ekin zioten astebu-
ruari, eta herenegun ere herri-
kirol probek ez zuten hutsik
egin; hala, Izaskun eta Urnieta
aritu ziren nor baino nor kox-
koletan, lasto altxaketan, korri-
ka, gizon proban, segan eta
trontzan, eta urnietarrak izan
ziren garaile. Sokatiran, berriz,
auzoko nagusiak izan ziren
gehiago gazteen aurka. Txerri
harrapaketa ere egin zuten;
proba honetan, binaka aritu zi-
ren, sokarekin hankak loturik
zituztela, ea nork txerria azka-
rrago harrapatu. Eta azkenik
auzoko 12 lagun korrika lehia-
tu ziren, Joxe Mari Arregik eta
Iñaki Sarasolak irabazi zutela-
rik. Trikitilarien doinuek alaitu
zituzten probatik probarako
tarteak, eta 130 lagun bildu zi-
tuen bazkarian ere aritu ziren
bertsolariekin batera. Urtero
egiten duten moduan, karretila
ere zozketatu zuten, eta zenba-
ki sariduna 11 saileko 100 zen-
bakiduna izan zen —649 22 53
79 zenbakira hots egin behar-
ko du txartela duenak—.

Atzokoa, umeen eguna izaki,
Alurr dantza taldearen saioa
eta bertsolariak izan ziren bes-
teak beste. Azkenik, errome-
riak eman zien amaiera jaiei.

IBARRA�IZASKUNGO JAIAK

Herri-kirol probetan Urnieta gailendu zen Izaskunen aurka;
atzokoan, gaztetxoak izan ziren protagonista nagusiak

Herenegun izandako herri-kirol proben une bat. MADDI SOROA

6 tolosaldeko eta leitzaldeko hitza
ASTEARTEA, 2006ko ekainaren 6a IBARRALDEA

Amezketa. 2 logela, egongela,
sukaldea eta bainugela. Oso egoera
onean. Nahiko eraikuntza berria.
Berokuntza, trasteleku eta
igogailuarekin.
Areso. Etxebizitza bifamiliarra
eraikitzeko partzela salgai.
Belauntza. Eraikuntza berriko etxe
bifamiliarra. 462.780 euro.
Gabiria. Paraje ederrean, eraikuntza
berriko etxe bifamiliarra.
Hernialde. Etxe bifamiliar ederra
salmentan. Eraikuntza nahiko berria.
Ibarra. Etxe adosatua salmentan.
Oso egoera onean.
Ibarra. Garaje itxi eta irekiak salgai.
Ibarra. San Inazio auzoa. Hiru
logela, egongela, sukaldea eta
bainugela. 228.385 euro.
Ibarra. Euskalerria kalea. 

Oso egoera onean. 3 logela,
egongela, sukaldea eta bainugela.
Berokuntzarekin.
Ibarra. 2 logela, egongela, sukaldea,
bainugela. Dena kanpoaldera.
Berokuntzarekin. Bizitzera sartzeko
moduan. 210.355 euro.
Tolosa. Erdialdean, eraikuntza
berriko etxebizitzak. 3 eta 4 logela.
Terrazak. Sukalde ekipatuak.
Garajeekin.
Tolosa. Alde Zaharrean hainbat
etxebizitza salgai 168.285 eurotik. 
Tolosa. Trinkete. 3 logela, sukaldea,
egongela, bainugela. Trastelekua eta
garaje itxia.
Tolosa. Pablo Gorosabel. Taberna
alokairuan.
Tolosa. Araba Etorbidea. Garajea
alokairuan.

Tolosa. Belate, 3 logela, sukalde-
egongela, bainugela. 264.450 euro.
Tolosa. Zumalakarregi. 
165 m2-ko etxebizitza salmentan.
Trastelekuarekin.
Tolosa. Zumalakarregi. 2 etxebizitza.
92 eta 97 m2. 2 eta 3 logela,
sukalde-egongela, 2 bainugela. 
Oso bista ederrak. Guztiz berrituak.
Estreinatzeko.
Tolosa. Araba Etorbidea, 4 logela,
egongela, sukaldea, 2 bainugela.
25 m2-ko trastelekua eta garajea.
Tolosa. San Frantzisko Ibilbidean
120m2-ko eraikuntza berriko
etxebizitza salgai.
Tolosa. Pablo Gorosabel. 40m2-ko
bulegoa alokairuan.
Tolosa. Usabal. 2.000 m2-ko pabilioi
industriala alokairuan.

Tolosa. Guadalupe. Pabilioia, 
228 m2 beheko aldean eta 148 m2
goikaldean. Prezio interesgarria!
Tolosa. Alliri, eraikuntza berria.
Diseinuzko etxebizitza terrazarekin.
Tolosa. Santa Klara, berrituriko
etxebizitza, 2 logelekin.
Tolosa. San Esteban. 2 logela,
sukaldea, egongela eta bainugela.
Berokuntzarekin. Trastelekua.
Bizitzera sartzeko moduan.
Zizurkil. Etxe atxikia salmentan oso
egoera onean.
Zizurkil. Etxe bifamiliar ederra salgai.
4 solairu.
Villabona. 3 logela, sukaldea,
egongela eta bainugela. Balkoi
ederra. Dena kanpoaldera. Erabateko
obra behar du. Eraikuntza guztiz
berritua dago eta igogailua du.

iragarki laburrak�

Abaltzisketa. Oso tamaina politeko
baserria salgai.
Anoeta. Martxan dagoen taberna-
jatetxea alokairuan. Informazio
pertsonala.
Alegia. Taberna alokairuan,
informazio pertsonala.
Alkiza. Eraikuntza berriko etxe
bifamiliarra salgai. 4 solairu. 
Bista oso onak.
Amezketa. Etxe atxikia salgai.

Mendiluze eta Lizaso bertsolariek saioa eskaini zuten atzo. I. T.

IBARRA�

San Bartolome
jaietako txartelak
dagoeneko salgai
San Bartolome jaietako txar-
telak salgai daude Danon
Txokoan, Txumitxan, Arkaitz-
Azpin, Atarin, Sendi Ekin-
tzan, Guraso elkartean eta
Zubiaurren. Aurten sahara-
rrei laguntzeko bideratuko
dute bildutako dirua.

LIZARTZA�

IBARRA�

Herri antzerkia
prestatzeko bilera
gaur, 20:00etan
Aurten ere, sanbartolometan
herri antzerkia egingo dute,
eta Hauspoa elkartea hasia
da jada prestaketekin. Hala,
herritar guztiak deitu dituzte
antzezlanari eta entsaioei
buruz hitz egiteko, gaur,
20:00etan, Sendi Ekintzan.

Ina-ren omenaldiko une bat, herenegun, Lizartzan. MADDI SOROA

Ekitaldi hunkigarriak ‘Ina’-ren omenez
Ina Zeberio lizartzarraren heriotzaren VIII. urteurrenean haren
omenezko ekitaldiak egin zituzten, bai Gernikan —han hil zuen
tiroz Ertzaintzak—, bai eta bere jaioterrian ere. Larunbatean
Gernikan eginiko ekitaldien ostean, igandean, Lizartzan mendi
martxa egin zuten, eta ondoren bere omenezko monolitoaren
aurrean egin zuten ekitaldia. Txalapartari, dantzari eta bertsola-
rien saioaren ostean, bazkarian bildu ziren herritarrak.

IBARRA�

Etiopiari buruz, ikus-entzunezkoa
Ibarrako Kultura eta Gazteria Sailak, Kutxa Gizarte Ekintzaren la-
guntzaz, Munduan zehar bidaiatuz lemapean, bidaien inguruko
astea antolatu du gaurtik ostirala bitarte. Gaurkoan, Asier Aran-
zabalen eta Mila Gallastegiren Etiopian zehar oinez ikus-entzu-
nezkoa izango da ikusgai, 20:00etan Kultur Etxean.



EEhhoo--zziirriieenn  ddaannttzzaann,,  
ttooppaakkeettaa  ««jjeennddeettssuuaa»»

JAIONE ASTIBIA

«Oso gustura» zeuden atzo,
Eho-ziri lanzaleen III. Topake-
tako antolatzaile diren Liño Pu-
tzu elkarteko kideak: «Oso
egun polita atera zen igandea;
jende asko ibili zen ikusten,

LEITZA�KULTURA

Herenegun Karrapea 15 herritako eho-ziri lanzaleen 
topagune bilakatu zen; guztira, 164 lagun aritu ziren lanean

kanpokoa ere bai, eta topake-
tan parte hartu zuten guztiak
ere gustura joan ziren». Halaxe
baieztatu zioten atzo HITZAri.
Aitatzekoa da, gainera, Liño
Putzuko kideak, egun horreta-
rako bereziki prestatutako eus-
kal jantziak soinean zituztela

Eho-ziri lanak. Goizean zehar, arreta handiz, eho-ziri lanzale
bakoitza bere mundiloan, zeinek baino zeinek parpaila dotoreagoak
eta konplexuagoak egiten aritu ziren, eho-ziriak hara eta hona
mugituz, hariak elkarrekin bihurrituz. MADDI SOROA

Erakusketa. Elkarteko kideek urtean zehar
egindako lan bereziak erakusgai jarri zituzten:
bordatu norbegiarra, patchwork-a… M. S.

agertu zirela, dotore asko, be-
raiek bainikaz apaindutako za-
piarekin eta mantalaurrekoe-
kin.

Goizean hasi baziren ere
eho-ziriei eragiten, batez ere
Euskal Herrian bertatik etorri-
tako 164 eho-ziri lanzaleen tre-
betasuna ikustera eguerdi al-
dera bertaratu ziren ikusleak.
Karrapea betez iladatan jarrita
zeuden 15 herritatik etorritako

lagunak, eta ikusleek adi-adi
erreparatzen zieten eho-zirien
hara-honerako mugimendu
trebeen bidez hariak batzuk
besteekin zehatz bihurrituz,
nola osatzez zihoazen mainda-
re, eskuoihal, abaniku edozein
erabilpenetarako parpailak;
meharrago edo zabalago, sare-
ago edo landuago, kolore ba-
karrez edo nahasian... bakoi-
tzak bere mundiloan harien
bihurriari eusteko orratzak
sartuz. Mundiloetan ere bazen
aukerarik,burko modukoetatik

tolosaldeko eta leitzaldeko hitza
ASTEARTEA, 2006ko ekainaren 6a 7LEITZALDEA

Ibarra. Aukera! Egongela, sukaldea,
3 logela eta bainugela dituen
etxebizitza ederra. Akatsik gabea.
41.700.000 pezeta. Etxesagasti 
943 69 68 56.
Andoain. Altua, igogailuarekin.
Egongela, sukaldea, 2 logela eta
bainugela. Erabat eraberritua.
Trastelekua. Inguru oso onean.
44.000.000 pezeta. Etxesagasti. 
943 69 68 56.
Andoain. Egongela, sukaldea, 3
logela eta bainugela. Sartzeko
moduan. Berogailua. Kanpora.
Etxesagasti, 943 69 68 56.

Tolosa. Egongela, sukaldea, 
3 logela eta bainugela. 
Egoera ona. Oso eguzkitsua.
44.000.000 pezeta. Etxesagasti, 
943 69 68 56. 
Villabona. Duplexa, egoera onean.
Egongela, sukaldea, 2 logela eta
bainugela. Kanpora. 35.000.000
pezeta. Etxesagasti. 943 69 68 56. 
Amezketa. Eraiki berria den
atxikitako etxea. Informa zaitez!
Etxesagasti. 943 69 68 56.
Zizurkil. Eraikuntza berriko etxe
ederra. Informa zaitez! 
Etxesagasti. 943 69 68 56.

iragarki laburrak�

LANPOSTUAK
Haur eskolak. Haurren zaintzaile
eta hezitzaile postuak bete behar
dituzte. 943 31 37 82. 
Garbitzaileak. Hurrengo deialdiak
udaletarako eta ikastetxeetarako.
Informazioa doan: 943 31 37 82. 
Administrari laguntzaileak.
Beasain, Bergara, Soraluze,
Mutriku, Zizurkil, Mendaro, Anoeta.
Udalek administrari laguntzaile
postuak bete behar dituzte.
Informazioa doan. 
943 31 37 82.
Bezeroen arreta. Aireportuetarako
plazak libre. 943 31 37 82.
Gidariak. Eusko Jaurlaritzarako eta
udaletarako behar dira. 
943 31 37 82.

Udalak. Lorezainak, elektrizistak,
iturginak, administrari
laguntzaileak, atezainak.
Udaletarako postu horiek bete
behar dituzte. 943 31 37 82.
Sukaldariak. Sukaldariak eta
sukaldeko laguntzaileak behar dira
egoitza, erietxe eta ikastetxeetarako.
943 31 37 82. 
Lanpostuak. Igeltsero, elektrizista,
iturgin, pintore lanpostuak.
Udaletarako plazak libre.
943 31 37 82.
Gipuzkoako Foru Aldundia.
Sukaldari laguntzaileak, obra
zaindariak, gidariak, zaintzaileak,
basozainak, laborategi teknikariak,
garbitzaileak behar ditu.
943 31 37 82.

iragarki laburrak�

hasi eta egurrezko egituradun
altzari osoak zituzten eho-ziri
lanzaleak ere baziren eta.

Aitatu, eho-ziri lanzale
gehienak emakumezkoak ba-
ziren ere,bi gizaseme ere etorri
zirela; eta baita 4 ume ere, Ba-
kaikuko amona eta biloba, esa-
te baterako.

Guztien artean, batak beste-
ari erakutsi eta ikasteko balia-
tzen dituzte igandean egin zu-
ten topaketen gisakoak; disei-
nu berriak, teknika berriak… 

Topaketarako saldutako bo-
letoen zenbaki saridunak ere
jakitera eman zituzten.

Eta goizean zehar topaketa
batetik bestera ere ezagun di-
tuzten kideekin, bazkaria egin
zuten herriko jatetxe batean,
120 bat lagunek; Eguzkiñe tri-
kitilariak jotako doinuak abes-
tuz, «bazkalondo alaia eta ede-
rra» izan zuten.

ZZOOZZKKEETTAA�

1. saria. 0514 zenbakia.
2. saria. 0575 zenbakia.
3. saria. 0960 zenbakia.
4. saria. 0522 zenbakia.
5. saria. 0395 zenbakia.
6. saria. 1517 zenbakia.

III. Topaketa. Karrapea bete zuten 15 herritatik etorritako 164 eho-ziri lanzaleek. M. SOROA

Erakutsi-ikasi. Batzuk besteei erakusteko ere baliatzen
dituzte topaketak. Irudian, Bakaikuko amona-bilobak:
amona bilobari erakusten ari zaio. M. S.



AAGGEENNDDAA�

DEIALDIAK

Albiztur. Bihar, Albizturko
Kultur Astearen baitan,
Joseba Ramirez ipuin
kontalariak emanaldia
eskainiko du liburutegian,
16:30etik aurrera, 3 eta 6
urte bitartekoentzat.
Jarraian, 6 eta 12 urte
bitartekoentzat izango da.
Ibarra. Gaur, 19:30ean,
Kultur Etxean, Elkartasun
Egunaren inguruan hitz
egingo dute.
Ibarra. Gorritira irteera
antolatu du Haitzetan Raju
mendi taldeak hilaren 11n.
Sua filmarako grabaketa ere
egingo dute arratsaldean.
Izen-ematea, Ibarrako Atari
eta Zubiaurre tabernatan,
Tolosako Denak-en eta 
652 71 58 00 telefono
zenbakian.
Ikaztegieta. Bihar,
21:00etatik aurrera,
liburutegian festetako
hirugarren bilera egingo
dute.
Tolosa. Gaur, Adinekoen
Astearen barruan,
Iurreamendi egoitzan
ekitaldiak izango dira:
10:00etan meza izango da,
11:00etan iazko
memoriaren aurkezpena,
13:00etan zuzendaritzako
batzordekideekin bazkaria,
eta 17:00etan Donostiako
Alaitu abesbatzaren
emanaldia, kafetegian.

HITZALDIAK

Gaztelu. Uli
Mankomunitateak
antolatuta, Telelaguntza

AAGGUURRRRAAKK�

Intxurre Futbol Taldeko sari berezien banaketa
ALEGIA�Intxurre taldeak denboraldi amaierako
afaria egin zuen Alegian, non sari berezien bana-
keta burutu zuten. Hauek izan dira, aurtengoan,
jokalaririk erregularrenaren saria jaso dutenak:
lurraldekakoan, Kepa Arozena; jubeniletan, Mi-
kel Odriozola;kadeteetan,Adur Ibarguren; infan-
til mailako mutiletan, Urko Arandia, eta nesketan,
Soraya Benegas. Bestalde, Patxi Renobalesek
opari berezia jaso zuen, jubenil taldeen partetik.

Izan ere, Intxurre taldearen alde egiten ari den
lana eskertu nahi izan dute. Banatutako opariak
Garaialde Iturgintza enpresari esker banatu zi-
tuzten, eta erloju bikainak eskuratu zituzten sari-
tuek.Argazkian,ezker-eskuin, zutik: Joxan Otaño,
Eneko Garmendia, Santos Irazustabarrena eta
Xabat Renobales. Makurtuta, Mikel Odriozola,
Adur Ibarguren, Kepa Arozena, Urko Arandia eta
Soraya Benegas. HITZA

hitzaldia izango da bihar
17:00etatik aurrera.
Gazteluko Herriko Elkartean,
17:00etan. 
Tolosa. Gaur, Udaletxeko
batzar aretoan, Italiako Val
di Susa haraneko bi kidek
AHTren kontra egiten ari
diren protestei buruzko
hitzaldia izango da,
19:30etik aurrera. 

ERAKUSKETAK

Alegia. Maite Itsaso
Zabaleta tolosarraren
margolanak daude
Jubilatuen tabernan, hilaren
21a arte. Egunero irekita,
astelehenetan ezik.
Tolosa. Aterpeak. Miguel
Angel Oriberen eskultura
erakusketa izango da
Aranburu jauregian.
Zizurkil. Atxulondo kultur
etxean klima aldaketari
buruzko erakusketa izango
da, hilaren 11 bitarte. 
Zizurkil. Ostirala arte, Pedro
Mari Otaño eskolan Tokiko
Agenda 21ean murgilduz
erakusketa izango da. 

GUARDIAKO FARMAZIAKK

Gaur
Areso. Goizueta, F. Loidi Etxea. 112.
Tolosa. Azpiroz, M.L. Amaroz auzoa, 9.
943 67 51 18.

IRRATIAK

Txolarre irratia
(107.5, 101.2 FM)
11:00-14:00. Tolosaldeko ahotsa.
18:00-19:00. Adi Guri .
21:00-22:00. Zaharrak berri.
22:00-23:00. Street noise.

�HITZAk ez du bere gain hartzen

egunkarian adierazitako esanen eta

iritzien erantzukizunik.

GAURKO 
EGURALDIA

goizez arratsaldez BIHARKO 
EGURALDIA

goizez arratsaldezberoena 2200 hotzena 1166 HITZA-KO BEZEROEN ARRETA ZENBAKIA

Gipuzkoako 
Foru 
Aldundia

ARGITARATZAILEA. Tolosa Herria Hedabideak S.L.
LEGE GORDAILUA. SS-0398-03
ZUZENDARIA. Leire Montes
EGOITZA NAGUSIA. Araba etorbidea 5, atzea, Tolosa
TELEFONOA. 943 65 56 95 FAXA. 943 65 00 18
LEITZA. Herriko plaza 1. 687 410 118
E-POSTA. tolosaldean@tolosaldekohitza.info 
WEBGUNEA. www.tolosaldekohitza.info

TOLOSA HERRIA HEDABIDEAK S.L.KO KIDEAK:

‘HITZA’ LAGUNTZEN
DUTEN ERAKUNDEAK

udalak: Aduna, Albiztur, Alegia, Alkiza, Altzo, Amezketa, Anoeta, Areso,
Asteasu, Baliarrain, Belauntza, Berastegi, Berrobi, Elduain, Gaztelu, Ibarra,
Ikaztegieta, Irura, Leaburu, Leitza, Lizartza, Orexa, Tolosa, Villabona, Zizurkil

eta Tolosaldeko 
eta Leitzaldeko 
77 gizarte eragilea Zuzendariordea. Iratxe Etxebeste. Kudeatzailea. Itziar Zulueta. Publizitatea. 661 678818. tolosaldean_publi@tolosaldekohitza.info.

Tolosa. 687 410082 - 687 410033. tolosa@tolosaldekohitza.info. Villabona-Aizt. 687 410022. villabona-aiztondo@tolosaldekohitza.info.
Anoetaldea. 687 410022 anoetaldea@tolosaldekohitza.info. Ibarraldea. 687 410032. ibarraldea@tolosaldekohitza.info. 
Alegialdea. 687 410034. alegialdea@tolosaldekohitza.info. Leitzaldea. 687 410118. leitzaldea@tolosaldekohitza.info.

Eusko
Jaurlaritza.
Kultura Saila

HITZA-K BAI EUSKARARI

(zalantzak argitzeko, harpidedun egiteko...) 994433  3300  4433  4466


